Fabri, Felix: Evagatorium in Terrae Sanctae, ..., ed. v. C.D. Hassler, Bd. 1, 1843,
enthaltend fol 1A-182B von Bd. 1 des Autographs (19 555-1)

98

Octava die, quae erat festum Ascensionis Domini, ascen-
dimus ad ecclesiam S. Marci, tam ad Officia divina, quam ad
solemnia spectacula cernenda. Innumerabilis enim populus
illo die ibi confluit, Omnibus enim congregatis Patriarcha cum
suo Clero et omnibus Conventibus religiosorum, ¢t Dux cum
suo Senatu et omnibus Societatibus Scabinorum, singuli in
suis ordinibus et ornatibus, cum vexillis, luminaribus, reli-
quiariis, crucibus, de ecclesia S. Marci procedunt ad mare,
ibique praeparatas naves ingrediuntur: et Patriarcha eum
Duce, et Senatu Buzatorium (latine Bucefalum ab equo
Alexandri magni sic nominatum) ascendunt: quae est grandis
navis in modum tabernaculi depicta, et auro tecta et sericis
sagis operta, et hacc omnia fiunt cum ingenti apparatu, cum
campanarum omnium Sono, et clangore tubarum, et cantu
diverso Clericorum. Et dum Buzatorium remis, qui sunt ultra
trecenti, a terra trahitur, ultra quinque millia navium eum
concomitantur. Navigant autem usque ad castella, ubi est
portus wvenetus, et dum extra portum ad mare venerint
universae naves, Patriarcha ipsum mare benedicit, sicut est
mos in multis partibus illo die aquas benedicere. Benedictione
peracta, Dux annulum aureum digito suo detrahens ipsum
annulum in mare projicit, quasi desponsans mare Venetis.
Post annulum multi se denudant, et feruntur in profundum
quaerentes annulum. (38A) Et ille, qui eum invenit, sibi retinet, et
cum hoc per totum annum liber in civitate manet ab omnibus
oneribus, quibus pro republica ibi habitantes gravantur. Et
dum haec aguntur, circumstant universae naves in magna
pressura, et est tantus sonitus bombardarum, quas emittunt,
tubarum, tympanorum, et clamantium ac cantantium, quod
mare videtur moveri. Ilis spectaculis etiam affuimus in propria
conducta barca; peracta illa benedictione et desponsatione
maris convertunt Buzatorium ad monasterium S, Nicolai alyu
et ibi petito litore exeunt omnes de omnibus navibus et
ingrediuntur ecclesiam, quam vix centesima pars populi ingredi
valet, quamvis magna sit, et tamen in illa multitudine non
est mulier aliqua, sed totum negotium hoc per viros agitur.
Dum autem Patriarcha pontificalibus ornatus et Dux cum suis
contra ecclesiam properant, Abbas monasterii, infula decoratus,

